
Shri Kalpakambika Suprabhatam

శ్రీకల్పకామ్బికాసుప్రభాతమ్ 
Document Information

Text title : Kalpakambika Suprabhatam

File name : kalpakAmbikAsuprabhAtam.itx

Category : suprabhAta, devii, devI, otherforms

Location : doc_devii

Author : sheShashAyIsharmA

Transliterated by : PSA Easwaran

Proofread by : PSA Easwaran

Latest update : July 2, 2019

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 17, 2023

sanskritdocuments.org



Shri Kalpakambika Suprabhatam

శ్రీకల్పకామ్బికాసుప్రభాతమ్ 

నృత్తం చ లాస్యమఖిలం పితృ-మాతృ-దత్తం
విత్తం వివర్ధయతి  కుఞ్చితపాదలీలః ।

యత్సంస్మృతేర్భవతి వాగ్విభవాది లాభః
దద్యాత్స నృత్యగణరాణ్మమ సుప్రభాతమ్  ॥ ౧॥

నీరార్ణవోర్మిశిశిరీకృతకోమలాఙ్గి
నీలానుజే శతమఘోపలరమ్యవర్ణే ।

శ్రీనీలకణ్ఠతనుభాగిని   భాగ్యమూలే
శ్రీకల్పకామ్బ  భవతాత్ తవ సుప్రభాతమ్  ॥౨॥

ఓఙ్కారరూపకమయూరగతాన్తరఙ్గే
ఓఙ్కారవర్ణనవిదూరగతిప్రణామే   ।

ఓఙ్కారలోలహరిభాగకృతే మయూరి
శ్రీకల్పకామ్బ  భవతాత్ తవ సుప్రభాతమ్  ॥ ౩॥

మర్మాణి శాస్త్రనిగమప్రభవాని   కీర-
భాషాహృతాని కలయన్మేధయా తే ।

హస్తాగతాం కీరశిశుకాం కలయన్జ్ఞాం
శ్రీకల్పకామ్బ  భవతాత్ తవ సుప్రభాతమ్  ॥ ౪॥

బాలార్కరక్తనవభూమితలాబ్జచేలే
బాలే ప్రసూనచపలప్రథితాత్మభావే   ।

మాయూరనాగరమహాజనభాగ్యమూలే
శ్రీకల్పకామ్బ  భవతాత్ తవ సుప్రభాతమ్  ॥ ౫॥

అత్రార్పయన్తి  మనుజా మనసా మహాన్తః
సర్వం స్వకర్మఫలముద్భవనాశమూలమ్ ।

త్వత్సున్దరస్మితగతాత్మవిభావనాభిః
శ్రీకల్పకామ్బ  భవతాత్ తవ సుప్రభాతమ్  ॥౬॥

శ్రీకల్పకామ్బికాసుప్రభాతమ్ 

పూర్ణాని  పూర్ణఫలదాన్యతికోమలాని
జాయన్త ఇత్యధికమర్థితచిత్తమూలాత్  ।

త్వద్వీక్షణాఢ్యకవివాచి హృదిస్పృశాని
శ్రీకల్పకామ్బ  భవతాత్ తవ సుప్రభాతమ్  ॥ ౭॥

మత్తేభకుమ్భసమసుస్తనముగ్ధకాన్తే
మన్దారకున్దకరవీరసుమప్రియాసి    ।

సర్వాశ్రయే  నిగమపీఠనివాసిమాన్యే
శ్రీకల్పకామ్బ  భవతాత్ తవ సుప్రభాతమ్  ॥౮॥

హ్రీం  హ్రీమితి  ప్రతిదినం  తవ మన్దిరేఽస్మిన్
త్వద్బీజముఖ్యమననాత్ప్రభవన్తి సన్తః  ।

సభ్యోత్తమోత్తమపతే సకలాణ్డమాన్యే
శ్రీకల్పకామ్బ  భవతాత్ తవ సుప్రభాతమ్  ॥౯॥

హ్రీం  హ్రీం  శివే శుభతమే భవ మే ప్రసన్నా
సంసారవార్ధితరణే  భవ మే సహాయ్యా ।

ఇత్యర్థిభిః  ప్రతిదినం  క్రియతే  నినాదః
శ్రీకల్పకామ్బ  భవతాత్ తవ సుప్రభాతమ్  ॥ ౧౦॥

నో వేద్మ్యహం శ్రుతిపదం  నిఖిలాంశ్చ మన్త్రాన్
త్వామేవ వేద్మి కరుణాం జననీం మదీయామ్ ।

తస్మాత్కురుష్వ మయి పుత్రమతిం  త్వదీయే
శ్రీకల్పకామ్బ  భవతాత్ తవ సుప్రభాతమ్  ॥ ౧౧॥

వాసన్తనాగరగతస్తవ శేషశాయీ
వాధూలరామపదభృత్ దశ పద్యపుష్పైః  ।

నవ్యాం తనోతి నవరాత్రిమహోత్సవేఽస్మిన్
త్వత్సుప్రభాతనుతిమమ్బుజనాభదాసః  ॥ ౧౨॥

ఇతి వాధూలగోత్రోద్భవేన  శ్రీవేఙ్కటేశ్వరార్యస్య
పుత్రేణ  శ్రీశేషశాయీశర్మాఖ్యేన  విరచితం
శ్రీకల్పకామ్బికాసుప్రభాతం   సమ్పూర్ణమ్  ।

